
Ամփոփաթերթ

«Ավելացված արժեքի հարկի և ակցիզային հարկի գումարները առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու չափանիշերը սահմանելու մասին» ՀՀ կառավարության որոշման նախագծի վերաբերյալ ստացված դիտողությունների և առաջարկությունների, դրանց ընդունման կամ չընդունման վերաբերյալ

	Առարկության, առաջարկության հեղինակը
գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները


	1
	2
	3
	4

	ՀՀ էկոնոմիկայի նախարարություն
16.12.2010թ 

4099-10
	Նախագծով նախատեսված չափանիշները չեն համապատասխանում ՀՀ Նախագահի նախընտրական ծրագրով, ՀՀ կառավարության 21.01.2010թ. թիվ 97-Ն որոշմամբ հաստատված «Գործարար միջավայրի բարելավման միջոցառումների ծրագրով», ինչպես նաև ՀՀ կառավարության 17.09.2009թ. թիվ 1135-Ն որոշմամբ հաստատված «Տեսչական բարեփոխումների հայեցակարգով» գործարար միջավայրի բարելավմանն ուղղված նպատակներին և խնդիրներին: Նշված չափանիշները հիմնավորված չեն և դրանց ընդունման դեպքում գրեթե բոլոր տնտեսվարող սուբյեկտները կհամարվեն ռիսկային:         Ուստի առաջարկում ենք Նախագծից հանել ավելացված արժեքի հարկի և ակցիզային հարկի գումարները առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու 1, 2, 3, 6, 7, 8, 9, չափանիշերը: 
	Այս կամ այն չափանիշը կիրառելու հիմնավորում գրությանը կցված չէ, սակայն անհարժեշտության դեպքում դրանք կարող են կցվել: Այս պայմաններում անհասկանալի է, թե ինչու նշված չափանիշները հիմնավորված չեն, իսկ մյուսները` ոչ:
	

	
	Բացի այդ, առաջարկում ենք նաև Նախագծում նախատեսել դրույթ, համաձայն որի ռիսկային չեն համարվի այն հարկատուները, որոնց մոտ հաշվետու ամսվա արդյունքներով  (կամ  հաշվետու եռամսյակի համար ամսական հաշվարկով) հաշվանցման կամ վերադարձման ենթակա ավելացված արժեքի հարկի և ակցիզային հարկի հանրագումարը, իսկ ակցիզային հարկ չվճարողների համար` ավելացված արժեքի հարկի գումարը 2011 թվականին չի գերազանցում 2 միլիոն դրամը, իսկ 2012 թվականին` 4 միլիոն դրամը:
	Ռիսկային համարվելու առումով վերադարձվող գումարի մեծությունը, կարծում ենք,  չի կարող փաստարկ հանդիսանալ 
	Փոփոխություն չի կատարվել

	
	Միաժամանակ, հաշվի առնելով ՀՀ վարչապետ Տիգրան Սարգսյանի մոտ 2010թ. դեկտեմբերի 4-ին կայացած քննարկման արդյունքում լրամշակված «Հայաստանի գործարար միջավայրի բարելավման միջոցառումների ծրագրին հավանություն տալու և ՀՀ կառավարության 2010թ. հունվարի 21-ի N97-Ն որոշումն ուժը կորցրած ճանաչելու մասին» ՀՀ կառավարության որոշման նախագծի 1.9 կետը, ըստ որի նախատեսվում է մինչև 2011թ. ապրիլի 1-ը ՀՀ կառավարության 2009թ. սեպտեմբերի 17-ի թիվ 1135 որոշմամբ հաստատված «Հայաստանում տեսչական բարեփոխումների հայեցակարգին» համահունչ մշակել և ներդնել ռիսկային չափանիշների հիման վրա ստուգման ենթակա հարկ վճարողների ընտրության համակարգ, որպես խնդրի հիմնական և երկարաժամկետ լուծում, առաջարկում ենք այն որպես միասնական համակարգ կիրառել նաև ավելացված արժեքի հարկի և ակցիզային հարկի գումարները առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու համար:
	Հարկ վճարողը կարող է ստուգման ենթակա համարվել այլ հարկատեսակների մասով, իսկ ավելացված արժեքի կամ ակցիզային հարկի մասով` ոչ: Այս պայմաններում միայն ստուգման ենթակա լինելը հիմքով ԱԱՀ-ի և ակցիզային հարկի գումարները չվերադարձնելը, կարծում ենք, արդարացի չէ: 
	Փոփոխություն չի կատարվել

	ՀՀ ֆինանսների նախարարություն

17.12.2010թ

4129-10
	Սկզբունքորեն ընդունելի ենք համարելով ավելացված արժեքի հարկի եւ (կամ) ակ​ցի​զային հարկի գումարները առանց ստուգման կամ ուսումնասիրության հարկ վճարողին վերադարձման եւ (կամ) հարկ վճարողի այլ հարկային պարտավորությունների դիմաց հաշ​վանց​ման համար ավտոմատացված համակարգի կիրառումը: Միաժամանակ, ստորեւ ներ​կա​յաց​նում ենք վերոհիշյալ նախագծի վերաբերյալ Հայաստանի Հանրապետության ֆի​նանս​նե​րի նախարարության որոշ նկատառումներ:
	Առաջարկություն չի կատարված
	Փոփոխություն չի կատարվել

	
	Նախագծի 4-րդ, 5-րդ եւ 6-րդ կետերի վերաբերյալ.

Հաշվի առնելով այն հանգամանքը, որ «Հարկերի մասին» Հայաստանի Հանրա​պե​տու​​​​թյան օրենքում լրացումներ կատարելու մասին» Հայաստանի Հանրապետության օրեն​քը Հայաստանի Հանրապետության Ազգային Ժողովի կողմից ամբողջությամբ դեռ չի ըն​դուն​​​​​վել եւ վերջնականապես հայտնի չեն վերոհիշյալ օրենքի ուժի մեջ մտնելու ժամ​կետ​նե​րը` նախագծի 4-րդ, 5-րդ եւ 6-րդ կետերով սահմանված մոտեցումները նպատակահարմար ենք համարում պահ​պա​​նել միայն այն դեպքում, եթե վերոհիշյալ օրենքի նախագիծը ուժի մեջ մտնի 2011 թվա​կա​նի հունվարի 1-ից: 
	Առաջարկությունը պայմանավորված է Հարկերի մասին» ՀՀ օրենքում լրացում և փոփոխություններ կատարելու մասին» ՀՀ օրենքի ընդունմամբ, որն արդեն իսկ 
ընդունվել է և ուժի մեջ է 2011թ. հունվարի 1-ից
	Փոփոխություն չի կատարվել

	
	Նախագծի 1-ին կետով հաստատվող հավելվածի 1-ին կետի վերաբերյալ.

Նախագծի 1-ին կետով հաստատվող հավելվածի 1-ին կետի համաձայն, որպես հարկ վճա​​​րողին ռիսկային համարվելու չափանիշ առանձնացվում է հարկ վճարողի` հաշվետու ժա​​մա​նակաշրջանին նախորդող մեկ տարուց պակաս ժամանակաշրջանում ավելացված ար​​ժեքի հարկ վճարող համարվելը: Այդ կապակցությամբ առաջարկում ենք հավելվածի հիշ​յալ կետում նախատեսել բացառություն այն դեպքերի համար, երբ ավելացված արժեքի հարկ վճարող համարվելու ժամանակաշրջանում հարկ վճարողի մոտ կատարված գերա​վճա​րի ուսում​նա​​​​​սիրու​թյուն​ների կամ ստուգումների ընթացքում ավելացված արժեքի հարկի կամ ակցիզային հարկի մա​​​սով որեւէ խախտում չի արձա​նագր​վել:
	Առաջարկվող բացառությունը սահմանելու դեպքում, օրինակ` ընդամենը մեկ ամիս  ԱԱՀ վճարող համարվող այն հարկ վճարողը, որի մոտ մեկ ուսումնասիրության արդյունքներով խախտումներ չեն հայտնաբերվել չի համարվի ռիսկային:  Տվյալ չափանիշի սահմանման նպատակը եղել է համարել ռիսկային այն կազմակերպություններին, որոնք չունեն ԱԱՀ վճարող համարվելու առումով հարաբերականորեն տևական պատմություն, ինչի պայմաններում այլ ցուցանիշների հիման վրա   հնարավոր կլինի որոշել օրենսդրության դրույթների ճիշտ կիրառման հարցում հարկ վճարողի պարտաճանաչության աստիճանը
	Փոփոխություն չի կատարվել

	
	Նախագծի 1-ին կետով հաստատվող հավելվածի 2-րդ կետի վերաբերյալ.

Կարծում ենք հավելվածի 2-րդ կետով նախատեսված չափանիշը, ըստ էության ոչինչ չտ​վող չափանիշ է, քանի որ նշված չափանիշին չբավարարելու համար հարկ վճարողները կա​​​​րող են իրականացնել որեւէ սիմվոլիկ գործարք, ինչով պայմանավորված այն կկորցնի իր նշանակությունը:

Հետեւաբար, առաջարկում ենք հիշյալ չափանիշը հանել հարկ վճարողին ռիսկային համարելու չա​փանիշների ցանկից:
	Չափանիշ նպատակը կայուն կերպով գործունեություն իրականացնողներին նկատմամբ առանց ուսումնասիրության կամ ստուգման հարկի գումարների վերադարձի կիրառման  կարգ կիրառումն է
	Փոփոխություն չի կատարվել

	
	Նախագծի 1-ին կետով հաստատվող հավելվածի 3-րդ կետի վերաբերյալ.

1. Նախագծի 1-ին կետով հաստատվող հավելվածի 3-րդ կետի համաձայն, ավե​լաց​ված արժեքի հարկի եւ (կամ) ակցիզային հարկի գումարների` առանց ուսումնասիրության կամ ստուգման վերադարձման եւ (կամ) հաշվանցման տեսանկյունից հարկ վճարողը կհա​մար​​վի ռիսկային նույնիսկ այն դեպքերում, երբ նրա մոտ հաշվետու ժամանակաշրջանին նա​խորդող 18 ամսյա ժամանակաշրջանի ընթացքում իրականացվել է  բյուջեի հետ փոխ​հա​րաբերությունների ճշտության ստուգում, ինչը համարում ենք ոչ նպատակահարմար: 

Հետևաբար` առաջարկում ենք հավելվածի 3-րդ կետում դիտարկել նաեւ բյուջեի հետ փոխ​​​հարաբերությունների ճշտության ստուգում իրականացված լինելու հանգամանքը:

2. Միաժամանակ առավել նպատակահարմար ենք համարում հավելվածի 3-րդ կե​տով նախատեսված 18 ամսյա վաղեմության ժամկետը համապատասխանեցնել հարկա​յին պար​​​տավորությունների առաջադրման` եռամյա վաղեմության ժամկետի հետ:
	Կետում նշված է «ստուգում»: Պետական բյուջեի հետ փոխհարաբերությունների ստուգումը ևս ստուգման տեսակ է:
Պարտավորությունների եռամյա վաղեմության ժամկետի հետ կապված առաջարկության ընդունումը նպատակահարմար չենք համարում: Կարծում ենք, որ առանց ուսումնասիրության կամ ստուգման վերադարձների իրականացման դեպքերում ևս անհրաժեշտ է առնվազն տարին մեկ  անցկացնել հաշվանցման կամ վերադարձի ուսումնասիրություն` պարզելու համար հարկ վճարողի «պարտաճանաչության» աստիճանը 
	Կետը վերաշարադրվել է կապված այն հանգամանքի հետ, որ չափանիշը իմաստ  ունի կիրառել միայն այն դեպքերում, երբ գումարների հաշվանցումը կամ վերադարձը նախկինում կատարվել է առանց ուսումնասիրության կամ ստուգման:

	
	Նախագծի 1-ին կետով հաստատվող հավելվածի 5-րդ կետի վերաբերյալ.

Առաջարկում ենք «Հարկերի մասին» Հայաստանի Հանրապետության օրենքի 27-րդ հոդ​վածի եւ «Ավելացված արժեքի հարկի մասին» Հայաստանի Հանրապետության օրենքի 43-րդ հոդվածին համապատասխան հարկային հաշվանցումների եւ (կամ) վերադարձման ուսում​նասիրությամբ կամ ստուգմամբ կամ բյուջեի հետ փոխհարաբերությունների ստուգ​մամբ առաջադրված հարկի գումարի մեծության չափը կապել ստուգումն ընդգրկող ժա​մա​նա​կաշրջանների համար հարկ վճարողի կողմից ներկայացված հաշվետվությունների հի​ման վրա պետական բյուջե վճարման ենթակա հարկի գումարի հետ, այլապես անհաս​կա​նա​լի է, թե որ հաշվետու ժամանակաշրջանում առաջացած հարկային պարտա​վո​րու​​թյուն​նե​րի մասին է խոսքը:
	Ընդունվել է 
	Կետում կատարվել են խմբագրական փոփոխություններ

	
	Նախագծի 1-ին կետով հաստատվող հավելվածի 6-րդ կետի վերաբերյալ.

Կարծում ենք «Հարկերի մասին» Հայաստանի Հանրապետության օրենքի 31-րդ հոդ​վա​ծով սահմանված պատասխանատվության միջոցի հիմքով հարկ վճարողին ռիսկային հա​մարելու առումով անհրաժեշտ է առավել խիստ մոտեցում ցուցաբերել, մասնավորապես առա​ջարկում ենք հավելվածի 6-րդ կետով նախատեսված ռիսկային չափանիշը վերա​խմբա​գրել այնպես, որպեսզի «Հարկերի մասին» Հայաստանի Հանրապետության օրենքի 31-րդ հոդ​վածով սահմանված պատասխանատվության ենթարկված հարկ վճարողը համարվի ռիսկային` խախտումը հայտնաբերելու տարվան հաջորդող 3 տարվա ընթացքում: 

Միաժամանակ, առաջարկում ենք ռիսկային համարել նաեւ այն հարկ վճարողներին, որոնց մատակարարները նախորդ պարբերության համաձայն կհամարվեն ռիսկային հարկ վճարողներ:
	Ընդունվել է առաջին առաջարկությունը: Երկրորդ առաջարկությունը չի կարելի կիրառել, քանի որ առանց ուսումնասիրության կամ ստուգման հնարավոր չէ պարզել թե ովքեր են տվյալ հարկ վճարողների մատակարարները և դրանցից ում նկատմամբ է կիրառվել «Հարկերի մասին» ՀՀ օրենքի 31-րդ հոդվածը
	Կետում կատարվել են խմբագրական փոփոխություն` «18 ամսյա» բառերը փոխարինվել են «36 ամսյա բառերով»

	
	Նախագծի 1-ին կետով հաստատվող հավելվածի 7-րդ կետի վերաբերյալ.

Առաջարկում ենք հավելվածի 7-րդ կետով նախատեսված` օրենքով սահմանված կար​գով որոշվող գումարը գերազանցող գումարով հաշվանցում եւ (կամ) վերադարձ կա​տա​րելու համար նախատեսված տուգանքի ենթարկված լինելու 18 ամսյա վաղեմության ժամ​կե​տը համապատասխանեցնել հարկային պարտավորությունների առաջադրման եռամյա վաղեմության ժամկետի հետ:
	Եռամյա վաղեմության ժամկետը վերաբերվում է հարկային պարտավորություններին: Տվյալ դեպքում նպատակահարմար է ռիսկային համարել այն հարկ վճարողներին, որոնք չարաշահել են առանց ուսումնասիրության կամ ստուգման հաշվանցում կամ վերադարձ կատարելու օրենքով սահմանված հնարավորությունը
	Կետում փոփոխություն չի կատարվել

	
	Նախագծի 1-ին կետով հաստատվող հավելվածի 8-րդ կետի վերաբերյալ.

Ավելացված արժեքի հարկի գումարներն առանց ուսումնասիրության կամ ստուգ​ման հաշ​վանցելու եւ (կամ) վերադարձնելու առումով ավելորդ ենք համարում նա​խագծի 1-ին կե​տով հաստատված հավելվածի 8-րդ կետով ներկայացված չափանիշով հարկ վճարողին ռիս​կային համարելը, քանի որ «Հսկիչ-դրամարկղային մեքենաների կիրառման մասին» Հա​յաս​տանի Հանրապետության օրենքով սահմանված տուգանքի ենթարկված լինելու փաստը, ըստ էության, ոչ մի առնչություն չունի ավելացված արժեքի հարկի եւ (կամ) ակցի​զա​յին հարկի գումարներն առանց ուսումնասիրության կամ ստուգման վերադարձնելու առու​մով հարկ վճարողին ռիսկային համարելու հետ:
	Ընդունվել է
	Կետը հանվել է նախագծից

	
	Նախագծի 1-ին կետով հաստատվող հավելվածի 9-րդ կետի վերաբերյալ.

Հաշվի առնելով այն հանգամանքը, որ անհասկանալի է հավելվածի 9-րդ կետով սահ​ման​ված «պակաս է դիմումը ներկայացման օրվա դրությամբ ունեցած` հարկային մարմ​նի միջոցով պետական բյուջե հավաքագրվող չկատարված հարկային պարտա​վո​րու​թյուն​նե​րի գումարին» արտահայտությունը, առաջարկում ենք վերախմբագրել հավելվածի 9-րդ կետը: 

Նույն նկատառումներով անհրաժեշտ է նաեւ վերախմբագրել հավելվածի 10-րդ կե​տը: 
	Տեղի ունի վրիպակ: Տեքստում բացակայել է «հարկատեսակների մասով» բառերը 
	9-րդ կետը լրացվել է «հարկատեսակների մասով» բառերով, իսկ 10-րդ կետը վերախմբագրվել է

	
	Նախագծի 1-ին կետով հաստատվող հավելվածի 11-րդ կետի վերաբերյալ.

Հաշվի առնելով այն հանգամանքը, որ ավելացված արժեքի հարկի եւ (կամ) ակցի​զա​յին հարկի գերավճարներ հաշվանցելու եւ (կամ) վերադարձնելու դիմումներ հիմնա​կա​նում ներկայացվում են ամսեկան ավելացված արժեքի հարկ վճարող համարվող հարկ վճա​րող​​ների կողմից, ինչպես նաեւ այն, որ վերոհիշյալ հարկ վճարողների կողմից 18 ամսյա ժա​մա​նա​կա​հատվածում ավելացված արժեքի հարկի 3 ճշգրտված հաշվարկ ներկայացնելը ռիս​կային համարվել չի կարող` առաջարկում ենք ավելացված արժեքի հարկի ճշգրտ​ված հաշ​​վար​կ​​ներ ներկայացնելու թիվը կապել հաշվետու ժամա​նա​կա​շրջանի հետ: Մաս​նա​վո​րա​պես, առա​ջար​կում ենք ռիսկային համարել այն հարկ վճա​րող​ներին, որոնց կողմից` հաշ​վե​տու ժա​մա​նա​կա​շրջանին նախորդ 18 ամսյա ժա​մա​նա​կա​հատ​վածում որեւէ հաշվետու ժա​մա​​նա​կա​շրջա​նի համար ներկայացվել է 3-ից ավել ճշգրտված հաշ​վարկներ: 
	Որևէ ժամանակաշրջանի համար 3 և ավելի անգամ չճշգրտված հաշվարկ ներկայացնելը, կարծում եմ, պետք է համարվի խիստ ռիսկային: 18 ամսյա ժամանակահատվածում ճշգրտված հաշվարկների թիվը ևս, կարծում ենք, պետք է համարվի ռիսկային: Կարծում ենք քննարկման առարկա կարող է հանդիսանալ ճշգրտված հաշվարկների թիվը 
	Կետում փոփոխություն չի կատարվել

	
	Նախագծի 1-ին կետով հաստատվող հավելվածի 12-րդ կետի վերաբերյալ.

Ավելացված արժեքի հարկի գումարներն առանց ուսումնասիրության կամ ստուգ​ման հաշ​վանցելու եւ (կամ) վերադարձնելու առումով ավելորդ ենք համարում նա​խագծի 1-ին կե​տով հաստատված հավելվածի 12-րդ կետով ներկայացված չափանիշով հարկ վճարողին ռիս​կային համարելը, քանի որ վնասով գործունեություն իրականացնելու փաստը, ըստ էության, ոչ մի առնչություն չունի ավելացված արժեքի հարկի եւ (կամ) ակցի​զա​յին հարկի գումարները առանց ուսումնասիրության կամ ստուգման վերադարձնելու առու​մով հարկ վճարողին ռիսկային համարելու հետ:

Հետեւաբար, առաջարկում ենք հիշյալ չափանիշը հանել հարկ վճարողին ռիսկային համարելու չա​փանիշների ցանկից:
	Ընդունվել է 
	Կետը հանվել է նախագծից

	
	Նախագծի 1-ին կետով հաստատվող հավելվածի 13-րդ կետի վերաբերյալ.

Հավելվածի 13-րդ կետի համաձայն, հարկ վճա​րո​ղը` ավելացված արժեքի հարկի եւ (կամ) ակցիզային հարկի գումարներն առանց ուսում​նա​սիրության կամ ստուգման վերա​դարձ​ման եւ (կամ) հաշվանցման տեսանկյունից կհա​մար​վի ռիսկային, եթե տվյալ հարկ վճա​​​​րողը ռիսկերի կառավարման եւ ստուգման ենթակա հարկ վճարողների ընտրության ավտո​​​մատացված համակարգի միջոցով ճանաչ​վել է որ​պես ստուգման ենթակա հարկ վճա​րող: Այդ կապակցությամբ առավել նպա​տակահարմար ենք համարում հարկ վճարողին ռիս​​​​կային համարել միայն իրա​կա​նաց​ված ստուգումների արդյունքների հիման վրա, եթե դրանք կբավարարեն նախագծով առա​ջարկ​վող չափա​նիշ​նե​րին:
	Առաջարկի ընդունման դեպքում կարիք է թե ինչ պատճառներով է ռիսկերի կառավարման եւ ստուգման ենթակա հարկ վճարողների ընտրության ավտոմատացված ծրագրի միջոցով ընտրված կազմակերպությունը հայտնվել ստուգման ենթակա հարկ վճարողների ցանկում, ինչը պրակտիկորեն անհնարին է և հնարավոր է միայն հարկային մարմնի աշխատակցի միջոցով անմիջական ուսումնասիրության արդյունքում 
	Կետում փոփոխություն չի կատարվել

	ՀՀ արդարադատության նախարարություն

17.12.2010թ

4142-10

	Ներկայացված նախագծի վերաբերյալ հայտնում ենք, որ պարզ չէ, թե  ավելացված արժեքի հարկի և ակցիզային հարկի գումարներն առանց ուսումնասիրության կամ ստուգման հաշվանցելու կամ վերադարձնելու առումով հարկ վճարողին ռիսկային համարելու չափանիշները ՀՀ կառավարության կողմից սահմանելը հարկային հարաբերությունները կարգավորող, առավել բարձր իրավաբանական ուժ ունեցող, որ օրենքի կամ դրա համապատասխան մասի  համաձայն կամ ի կատարումն է ընդունվում: Այդ առումով ներկայացված նախագծին կից ներկայացված չէ նաև իրավական ակտի ընդունման հիմնավորումը, որով պարզ կդառնար իրավական ակտի անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, ակնկալվող արդյունքը և այլ տեղեկություններ:
	Նախագծի քննարկումների ընթացքում ՀՀ ԱԺ կողմից ընդունվել է «Հարկերի մասի» ՀՀ օրենքում լրացում և փոփոխություններ կատարելու մասին ՀՀ օրենքը, որի ընդունմամբ հնարավոր է դարձել  ներկայացնելու իրավական ակտի ընդունման հիմնավորումը, որով պարզ կդառնար իրավական ակտի անհրաժեշտությունը, ընթացիկ իրավիճակը և խնդիրները, տվյալ բնագավառում իրականացվող քաղաքականությունը, կարգավորման նպատակը, ակնկալվող արդյունքը և այլ տեղեկություններ
	Նախագծին կցվել են սահմանված փաստաթղթերը

	
	2. Նախագծի 3-րդ կետի համարակալումն անհրաժեշտ է համապատասխանեցնել «Իրավական ակտերի մասին» ՀՀ օրենքի 41-րդ հոդվածի 5-րդ և 6-րդ մասերի պահանջներին:
	Ընդունվել է
	3-րդ կետի համարակալումը համապատասխանեց​վել է օրենքի պահանջներին

	
	3. Նախագծի 5-րդ կետից անհրաժեշտ է հանել «Հանձնարարել» բառը, քանի որ դրա անհրաժեշտությունը չկա: Նույն կետի վերաբերյալ հայտնում ենք, որ համաձայն ՀՀ Նախագահի 2007 թվականի հուլիսի 18-ի ՆՀ-174-Ն հրամանագրով սահմանված պահանջների ՀՀ կառավարության կողմից հանձնարարականները տրվում են հանրապետական գործադիր մարմինների ղեկավարներին: Այդ առումով հիշյալ կետում «կոմիտեին» բառն անհրաժեշտ է փոխարինել «կոմիտեի նախագահին» բառերով:
	Ընդունվել է
	5-րդ կետը վերախմբագրվել է

	
	Միաժամանակ հայտնում ենք, որ նախագիծն անհրաժեշտ է համաձայնեցնել նաև շահագրգիռ պետական կառավարման մարմինների հետ:
	Նախագիծը ներկայացվել է ՀՀ արդարադատության նախարարություն շահագրգիռ պետական կառավարման մարմիններից  կարծիքներ ստանալու համար սահմանված ժամկետը լրանալուց հետո 

